
Dyzet e tetë për qind e të rinjve besojnë se: 
nëse situata ekonomike do të përmirësohet, Shqipëria do jetë një vend më i mirë për të jetuar, 
ndërkohë që dyzet e katër për qind e fëmijëve në të ardhmen do të donin të jetonin në një vend tjetër. 
Tiranë 20 shkurt 2009 – “Zërat rinorë shqiptarë” eshte sondazhi i dytë kombëtar i opinioneve të te rinjve, që reflekton pikëpamjet e grupmoshes nga 9 deri në 17 vjeç, dhe na jep një vështrim të pazakontë në mendimet dhe ndjenjat e të rinjve shqiptarë, perceptimin e tyre për të tashmen dhe ardhmen e vendit. 
Ky studim është kryer në 2007 dhe është i pari me përmasa të tilla i bërë me fëmijët dhe të rinjtë në Shqipëri. Megjithëse në vitin 2001 është bërë një studim kombëtar për rininë, asnjë studim për të rinjtë nuk është fokusuar në një grup të këtyre përmasave, me pjesëmarrjen e 2240 fëmijëve. 
Studimi “Zërat rinorë shqiptarë” jep një vështrim të përgjithshëm për fëmijët, qe nga marrëdhëniet e deri tek shpresat dhe shqetësimet për të ardhmen, nga abuzimi me substancat e ndryshme e deri tek njohuritë për të drejtat e fëmijëve. Studimi bën apel për mungesën e mjediseve kulturore/sportive/zbavitëse,ndersa 65% e fëmijëve deklarojnë se në Shqipëri niveli i ndotjes së ajrit është shumë i lartë. Megjithë parashikimet pozitive për të ardhmen, 44%  e fëmijëve thanë se do të donin të jetonin në një vend tjetër në të ardhmen. 
Komente interesante janë bërë nga fëmijët në lidhje me problemet e mjedisit dhe integrimin e Shqipërisë në BE, si psh: 
“Ligjet për problemet e mjedisit duhet të jenë më të ashpra. Duhet të ketë persona që të monitorojnë mjedisin. Nëse një qytetar hedh mbeturina në rrugë, ai duhet të gjobitet sikurse ndodh në vendet e tjera” thotë një vajzë e një shkolle të mesme në Shkodër. 

“Për Shqipërinë do të ishte shumë e rëndësishme të bëhej pjesë e BE-së. Kjo gjë do të tërhiqte shumë njerëz për të ardhur në Shqipëri dhe do të ngrihej niveli i kushteve të jetesës.” thotë një djalë i një shkolle nëntëvjeçare, i intervistuar në Korçë.

Sondazhi kombëtar i rinisë do t’i shërbejë Ministrisë së Rinisë, Turizmit, Kulturës dhe Sporteve për të ngritur një sistem referimi te dhenash për gjendjen e të rinjve në Shqipëri. Për më tepër, sondazhi do të përdoret si një mjet advokimi, për të ndikuar në qëndrimet dhe veprimet e shumë vendimmarrësve për të pasur politika më të mira në interes të fëmijët dhe të rinjve. 
Botimi i këtij sondazhi është bërë i mundur nga Instituti për Zhvillimin e Kërkimeve dhe Alternativave në Tiranë, me mbështetjen e zyres se UNICEF-it.
Disa NGA GJETJET  
· Niveli i të qenit i kënaqur: nga (46%) në 2001, në 2007 fëmijë të kënaqur janë (67.5%), as të kënaqur, as të pakënaqur (30%).  
· Ka një rritje në numrin e fëmijëve që ndjehen shumë të sigurt dhe të sigurt në lagjet e tyre, (84%) në 2007 në krahasim me (64%) në 2001. 
· Në (45%) të rasteve fëmijët goditen prinderit apo u bërtitet kur sillen keq. 
· (44%) e fëmijëve njohin dikë të moshës së tyre që ka provuar të paktën një herë duhanin dhe (29%) njohin dikë që është i varur nga duhani. 


· (58%) e fëmijëve thonë se mendimi i tyre për çështjet e fëmijëve nuk merret fare parasysh nga qeveria, vetëm 10% e fëmijëve mendojnë se qeveria e merr parasysh mendimin e tyre kur merr vendime që kanë të bëjnë me fëmijët. 
· Shqetësimi kryesor i fëmijëve dhe të rinjve: mungesa e mjediseve kulturore/sportive argëtuese.
· (50%) e fëmijëve kanë shumë pak ose aspak informacion rreth HIV/AIDS-it; profesioni më i pëlqyer: mjek (15%), mësues (12%) dhe futbollist (12%); ata që  nuk shkojnë në shkollë duan të bëhen biznesmenë. 
· Shumica e fëmijëve janë dakord që Shqipëria të bëhet anëtare e BE-së dhe thonë që kjo gjë do të sillte zhvillim ekonomik (60%) dhe liri për të lëvizur në vende të tjera (45%). 
· 44% e fëmijëve thonë se do të dëshironin të jetonin në një vend tjetër në të ardhmen – kryesisht në Europën Perëndimore apo Amerikën e Veriut. 
· Niveli i lartë i ndotjes së ajrit (65%), administrimi i keq i mbeturinave (46%) dhe mungesa e hapësirave të gjelbra (33%) janë problemet që ndeshen më shpesh në mjedisin shqiptar. 

